
Nd. 727. Nefndarálit.
Peningamálanefndin hefir leitast við að ráða fram úr peningavandræðum lands- 

manna með tillögum sinum um að auka starfsfé bankanna. Hefir hún lagt til:
i. að landssjóður kaupi skuldabréf Landsbankans fyrir alt að 2 miljónir króna;
2. að landssjóður megi kaupa þriðja flokks bankavaxtabréf af honum, ef hin 

eru seld,
3. að landssjóður megi kaupa hlutabréf íslands banka fyrir 2 milljónir króna.
Með þessum tillögum er fyrir þvi séð, ef þær ganga fram, að
1. að losa megi og koma á peningamarkað vorn 4 milliónum króna, ef þörf 

verður; auk þessa eru skuldabréf Landsbankans seld fyrir 2 milljónir króna; og
2. að landið fær yfirráð yfir íslands banka og að hér verða því eftirleiðis tveir 

innlendir bankar.
Er þá bankamálum vorum komið í vænlegt horf, en þó kann nauðsyn til að 

bera, að bæta skipulag þeirra að nokkru og kveða á um samvinnu bankanna og starfs- 
svið. — Fyrir þvi leggur nefndin til, að skipuð verði nefnd manna milli þinga til þess 
að gera tillögur um þessa hluti. Þykir henni vel fallið að í þeirri nefnd sé sinn maður 
frá hvorum banka og auk þess þrír aðrir, er stjórnin velur.

